Предлагачи: Група пратеници

ПРЕДЛОГ НА ЗАКОН

ЗА ИЗМЕНУВАЊЕ И ДОПОЛНУВАЊЕ НА ЗАКОНOT ЗА ВРАБОТЕНИТЕ ВО ЈАВНИОТ СЕКТОР,
 ПО СКРАТЕНА ПОСТАПКА
Скопје, октомври 2018 година

BpaboTEHUTE BO jaBHMUOT CEKTOP, MO CKpaTeHa nocrarka.

NPATEHWULM:





ВОВЕД:
I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИ ЗА ДОНЕСУВАЊЕ

 
Со овој Закон се уредуваат општите начела, класификацијата на работните места, евиденцијата, видовите на вработувања, општите права, должности и одговорности, мобилноста, како и други општи прашања за вработените во јавниот сектор.

Со овој Предлог на закон се предвидува измена на одредби кои ќе овозможат поврзување на буџетското планирање и планирањето на човечките ресурси, како и правилна распределба на вработените и зајкнување на институциите со соодветен административен капацитет, заради потребите кои ги наметнува процесот на интегрирање на Република Македонија во ЕУ.

II. ЦЕЛИ, НАЧЕЛА И ОСНОВНИ РЕШЕНИЈА

Целта на Предлогот на законот е овозможување на рационално, ефективно и ефикасно планирање и искористување на човечките ресурси во институциите од јавниот сектор.
III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОН ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА

Предлог на законот не предизвикува фискални импликации врз Буџетот на Република Македонија.

IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ, НАЧИН НА НИВНО ОБЕЗБЕДУВАЊЕ, ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ

За спроведување на Предлогот на законот не се потребни дополнителни финансиски средсва и не предизвикува материјални обврски за одделни субјекти.

V . СКРАТЕНА ПОСТАПКА ЗА ДОНЕСУВАЊЕ НА ПРЕДЛОГОТ НА ЗАКОН ЗА ИЗМЕНУВАЊЕ НА ЗАКОНОТ ЗА АУДИО И АУДИОВИЗУЕЛНИ МЕДИУМСКИ УСЛУГИ
            Со оглед на тоа што не се работи за обемен и сложен закон, согласно член 170 од Деловникот на Собранието на Република Македонија, се предлага овој закон да се донесе по скратена постапка.

ПРЕДЛОГ  НА ЗАКОН 

 ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА ВРАБОТЕНИТЕ ВО ЈАВНИОТ СЕКТОР
Член 1

Во Законот за вработените во јавниот сектор („Службен весник на Република Македонија“ број 27/14, 199/14, 27/16 и 35/18), во членот 17 ставот (4) се менува и гласи:


„(4) Институциите ги донесуваат актите од ставот (3) на овој член по спроведена функционална анализа, базирана на докази. Во институцијата во која заради процесот на интегрирање на Република Македонија во Европската Унија односно заради преземени обврски од EУ проекти има потреба од систематизирање на повеќе работни места отколку што е утврдено во ставот (5) на овој член, бројот на систематизирани работни места се утврдува согласно функционалната анализа, одобрена од Министертвото за информатичко општество и администрација и од органот надлежен за буџет.“.     

Член 2 


Членот 20-б се менува и гласи:


„ (1) Функционерот кој раководи со институцијата е должен, најдоцна до 1 септември во тековната година, да изготви предлог план, кој заедно со предлог на буџетското барање го доставува на согласност до органот надлежен за буџетот на институцијата, односно до: 

- Министерството за финансии, за институциите буџетски корисници од прва линија кои се финансираат од Буџетот на Република Македонија и за јавните претпријатија основани од Република Македонија, 

- Надлежното министерство, за институциите кои вршат дејности од областа на образованието и науката, здравството, културата, социјалната заштита и заштитата на детето, како и во други дејности од јавен интерес утврден со закон, 

- Советот на општината за единиците на локалната самоуправа и јавните претпријатија и установи основани од единиците на локалната самоуправа и 

- Друг орган доколку е утврден со закон.


(2) Органите надлежни за буџетот на институцијата се должни да дадат согласност, односно да дадат забелешки во однос на предлог планот најдоцна во рок од еден месец од приемот на предлог планот.


(3) Функционерот кој раководи со институцијата е должен да постапи по забелешките дадени од органот надлежен за буџетот, односно да го усогласи предлог планот.

(4) По добивањето на согласноста, односно по усогласувањето на предлог планот, функционерот на институцијата е должен веднаш, а најдоцна во рок од еден месец од добивање на согласноста, односно по усогласувањето на предлог планот да го донесе планот и истот да го достави на мислење до Министерството за информатичко општество и администрација.


(5) По исклучок од ставот (1) на овој член, функционерот на институцијата за која нема орган кој дава согласност на буџетот, годишниот план го донесува и го доставува на мислење до Министерството за информатичко општество и администрација, најдоцна до 1 септември.


(6) По исклучок од ставот (4) на овој член, доколку се работи за орган на државна управа, функционерот е должен веднаш по усогласувањето на предлог планот со органот надлежен за буџетот, а најдоцна во рок од 15 дена од денот на добивање на согласноста, односно по усогласувањето на предлог планот да побара согласност од Секретаријатот за спроведување на Рамковниот договор, за што истиот е должен да му одговори во рок од 15 дена, односно да даде согласност доколку распределбата на планираните нови вработувања по припадност на заедница е направена согласно со член 20-а став (6) на овој закон или да даде забелешки во однос на планот.

(7) Во случаите од ставот (6) на овој член, функционерот е должен веднаш, а најдоцна до 1 ноември да го достави усогласениот план на мислење до Министерството за информатичко општество и администрација дали годишниот план е изработен во согласност со Методологијата.

(8) Министерството за информатичко општество и администрација е должно во рок од еден месец да постапи по барањата од ставот (4), (5) и (7) на овој член и да даде мислење, при што доколку биде утврдено дека планот не е усогласен со мислењето на органот надлежен за буџетот, и/или доколку распределбата на планираните нови вработувања по припадност на заедница не е направена согласно со членот 20-а став (6) на овој закон, мислењето ќе биде негативно и на институцијата ќе и даде дополнителен рок 15 дена од денот на добиеното мислење да достави усогласен план.

(9) Доколку и по истекот на рокот од ставот (8) на овој член функционерот на институцијата до Министерството за информатичко општество и администрација не достави усогласен план и не добие позитивно мислење, институцијата нема да може да спроведува постапки за нови вработувања.

(10) Доколку органот надлежен за буџетот на институцијата или Секретаријатот за спроведување на Рамковниот договор или Министерството за информатичко општество и администрација не постапат по барањето за согласност во роковите утврдени во ставовите (2),(6) и (8) на овој член, ќе се смета дека согласноста е дадена.

(11) Планот за кој е добиено позитивно мислење од Министерството за информатичко општество и администрација може да се менува во текот на годината за која се однесува само по претходно добиена согласност од надлежните органи за давање на согласност.

(12) Министерството за информатичко општество и администрација е должно заклучно со 31 декември во тековната година да ги достави позитивните мислења за плановите на институциите за следната година до органите надлежни за буџетот на институциите и до Агенцијата за администрација, а за органите на државната управа и до Секретаријатот за спроведување на Рамковниот договор.“.
Член 3

Преодни одредби

(1) Во институцијата во која до денот на влегување во сила на овој закон не бил донесен план за вработување за 2019 година согласно член 20- б од Законот за вработените во јавниот сектор („Службен весник на Република Македонија“ број 27/14, 199/14, 27/16 и 35/18), функционерот кој раководи соинституцијата е должен да изготви предлог план и во рок од 15 дена од денот на усвојување на буџетот на институцијата за 2019 година да го достави на согласност до органот надлежен за буџетот на институцијата, односно до: 

- Министерството за финансии, за институциите буџетски корисници од прва линија кои се финансираат од Буџетот на Република Македонија и за јавните претпријатија основани од Република Македонија, 

- Надлежното министерство, за институциите кои вршат дејности од областа на образованието и науката, здравството, културата, социјалната заштита и заштитата на детето, како и во други дејности од јавен интерес утврден со закон, 

- Советот на општината за единиците на локалната самоуправа и јавните претпријатија и установи основани од единиците на локалната самоуправа и 

- Друг орган доколку е утврден со закон.

(2) Органите надлежни за буџетот на институцијата се должни да дадат согласност, односно да дадат забелешки во однос на предлог планот најдоцна во рок од 15 дена од приемот на предлог планот.

(3) Функционерот кој раководи со институцијата е должен да постапи по забелешките дадени од органот надлежен за буџетот, односно да го усогласи предлог планот.

(4) По добивањето на согласноста, односно по усогласувањето на предлог планот, функционерот на институцијата е должен веднаш, а најдоцна во рок од 15 дена од добивање на согласноста, односно по усогласувањето на предлог планот да го донесе планот и истот да го достави на мислење до Министерството за информатичко општество и администрација.

(5) По исклучок од ставот (1) на овој член, функционерот на институцијата за која нема орган кој дава согласност на буџетот, годишниот план го донесува и го доставува на мислење до Министерството за информатичко општество и администрација, во рок од 15 дена од денот на усвојување на буџетот на институцијата за 2019 година.

(6) По исклучок од ставот (4), доколку се работи за орган на државна управа, функционерот е должен веднаш по усогласувањето на предлог планот со органот надлежен за буџетот, а најдоцна во рок од 15 дена од денот на добивање на согласноста, односно по усогласувањето на предлог планот да побара согласност од Секретаријатот за спроведување на Рамковниот договор, за што истиот е должен да му одговори во рок од 15 дена, односно да даде согласност доколку распределбата на планираните нови вработувања по припадност на заедница е направена согласно со член 20-а став (6) на овој закон или да даде забелешки во однос на планот.

(7) Во случаите од ставот (6) на овој член, функционерот е должен веднаш, а најдоцна до 1 март да го достави усогласениот план на мислење до Министерството за информатичко општество и администрација дали годишниот план е изработен во согласност со Методологијата.

(8) Министерството за информатичко општество и администрација е должно во рок од еден месец да постапи по барањата од ставот (4), (5) и (7) на овој член и да даде мислење, при што доколку биде утврдено дека планот не е усогласен со мислењето на органот надлежен за буџетот, и/или доколку распределбата на планираните нови вработувања по припадност на заедница не е направена согласно со членот 20-а став (6) на овој закон, мислењето ќе биде негативно и на институцијата ќе и даде дополнителен рок 15 дена од денот на добиеното мислење да достави усогласен план.

(9) Доколку и по истекот на рокот од ставот (8) на овој член функционерот на институцијата до Министерството за информатичко општество и администрација не достави усогласен план и не добие позитивно мислење, институцијата нема да може да спроведува постапки за нови вработувања.

(10) Доколку органот надлежен за буџетот на институцијата или Секретаријатот за спроведување на Рамковниот договор не постапат по барањето за согласност во роковите утврдени во ставовите (2) и (6), ќе се смета дека согласноста е дадена.

(11) Планот за кој е добиено позитивно мислење од Министерството за информатичко општество и администрација може да се менува во текот на годината за која се однесува само по претходно добиена согласност од надлежните органи за давање на согласност.

(12) Министерството за информатичко општество и администрација е должно заклучно со 1 мај 2019 година да ги достави позитивните мислења за плановите на институциите за 2019 година до органите надлежни за буџетот на институциите и до Агенцијата за администрација, а за органите на државната управа и до Секретаријатот за спроведување на Рамковниот договор.
Член 4


Овој закон влегува во сила со денот на објавувањето во „Службен весник на Република Македонија“.
ОБРАЗЛОЖЕНИЕ НА ПРЕДЛОГ- ЗАКОНОТ ЗА  ВРАБОТЕНИТЕ ВО ЈАВНИОТ СЕКТОР
I. ОБЈАСНУВАЊЕ НА СОДРЖИНАТА НА ОДРЕДБИТЕ НА ПРЕДЛОГ НА ЗАКОНОТ 

Измената на членот 17 став (4) им овозможува на одредени институции од јавниот сектор, чие работење е поврзано со ЕУ проекти и со процесот на интегрирање на РМ во ЕУ, во своите интерни акти да имаат утврдено поголем број на систематизирани работни места. Оваа одредба ќе се користи по спроведена функционална анализа, базирана на докази, како и по одобрение од Министерството за информатичко општество и администрација и од органот надлежен за буџет. На овој начин се овозможува зајакнување на одредени институции во одделенијата/секторите кои ќе бидат вклучени во спроведување на ЕУ проекти, во процесот на прилагодување на законодавството и интегрирање на РМ во ЕУ.
 Со членот 20-б, делумно се менува постапката и роковите за донесување на годишните планови за вработување. Имено, примената на досегашниот Закон за вработени во јавниот сектор, покажа дека рокот за првично поднесување на предлог годишниот план  не соодвествува со рокот за планирањето на буџетот, односно досегашните рокови не овозможуваат планирањето на човечките ресурси (нови вработувања, планирани пензионирања, движења, намлување на број на вработени и сл.) да биде рационално и ефективно. Ова доведува до многу измени на плановите во текот на годината. Затоа се предлагаат рокови во втората половина од годината, наместо во првата за донесување на годишните планови за вработување, односно се предлага поврзување на процесот на буџетско планирање со процесот на планирање на човечки ресурси. 
Со преодната одредба од овој закон се овозможува на институциите од јавниот сектор кои не донеле годишни планови за вработување за 2019 година, истото да го сторат во рок од 15 дена од денот на усвојување на буџетот на институцијата за 2019 година. Имено, голем дел од институциите не беа во можност да го изготват и достават планот за вработување до институциите надлежни за негово одобрување, од причина што актите за внатрешна организација и систематизација на работните места кои беа затечени се правени или без претходна функционална анализа, или без да се имаат предвид стратешките цели и задачи на институциите, а од друга стран нема доволно обучен кадар за подготовка на стратешки планови и годишни планови за вработување. Конкретно, голем дел од институциите не можеа да ги подготват плановите во рокот, од причина што функционалните анализи и/или систематизациите не беа донесени, а информациите кои треба да бидат пресликани во плановите за вработување се токму од нив. 
Членот 4 го уредува влегувањето во сила на законот.
II. МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ

Решенијата содржани во одредбите се меѓусебно поврзани  и чинат една правна целина.

III. ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА

Предлогот на законот ќе обезбеди зајакнување на институциите поврзани со пристапување на Република Македонија во ЕУ, ќе го поврзе начинот на планирање на буџетот со планирањата на вработувањата и ќе овозможи рационално искористување на човечките ресурси во институциите од јавниот сектор.
ТEKСТ НА ОДРЕДБИТЕ ОД ЗАКОНОТ ЗА  ВРАБОТЕНИТЕ ВО ЈАВНИОТ СЕКТОР КОИ СЕ МЕНУВААТ 
Акти за внатрешна организација и систематизација на работните места

Член 17


(1) Со актот за внатрешната организација, за секоја институција на јавниот

сектор, се утврдува видот и бројот на организациските единици и нивниот

делокруг на работа, при што составен дел е графичкиот приказ на организацијата

на институцијата (органограм).


(2) Со актот за систематизација на работните места, за секое работно место во институцијата на јавниот сектор, се утврдува групата, подгрупата, категоријата и нивото каде што припаѓа работното место, како и општите, посебните услови и

описот на работите и на работните задачи за секое работно место.


(3) Институците подготвуваат и донесуваат акт за внатрешна организација и

акт за систематизација на работните места, кои ги опфаќаат организациските

единици и работните места на сите вработени, согласно групите на работни места

утврдени во овој закон.


(4) Актите од ставот (3) на овој член се донесуваат врз основа на функционална анализа.


(5) Во актот за систематизација на работните места може да се систематизираат најмногу 10% повеќе работни места од работните места за кои се обезбедени финансиски средства за плати и надоместоци во буџетот на институцијата, освен за институции со помалку од 30 вработени, во кои може да бидат систематизирани до 50 работни места, доколку има зголемување на надлежностите на институциите согласно закон кога бројот на работни места се утврдува согласно функционалната анализа.


(6) Во актите за систематизација, работните места на овластените службени

лица од областа на безбедноста, одбраната и разузнавањето, на посебните

советници и на кабинетските службеници, можат да бидат означени како посебни,

при што истите не се евидентираат во Каталогот.


(7) Актот за внатрешна организација и актот за систематизација на работните места, раководното лице на институцијата го донесува по претходна согласност од Министерството за информатичко општество и администрација во однос на нивната меѓусебна усогласеност како и нивната усогласеност со одредбите од овој закон, како и од органот надлежен за давање согласност на актот утврден со закон или со друг пропис во однос на нивната усогласеност со тие закони или прописи.


(8) По исклучок од ставот (7) на овој член Армијата на Република Македонија, Министерството за внатрешни работи и органите на државната управа во состав на Министерството за внатрешни работи, Агенцијата за разузнавање, судовите и јавните обвинителства ја утврдуваат внатрешната организација, односно формација како и систематизација на работните места согласно со посебните закони или други прописи, а без претходна согласност на Министерството за информатичко општество и администрација.


(9) Содржината и начинот на подготовка на актите од ставот (3) на овој член, како и содржината на функционалната анализа од ставот (4) на овој член ја

пропишува министерот за информатичко општество и администрација.
Постапка за донесување на планот

Член 20-б


(1) Функционерот кој раководи со институцијата е должен, најдоцна до 31 март, да го изготви и да го достави планот на согласност до органот надлежен за

буџетот на институцијата, односно до:


- Министерството за финансии, за институциите буџетски корисници од прва линија кои се финансираат од Буџетот на Република Македонија и за јавните

претпријатија основани од Република Македонија,


- Надлежното министерство, за институциите кои вршат дејности од областа на образованието и науката, здравството, културата, социјалната заштита и

заштитата на детето, како и во други дејности од јавен интерес утврден со закон,


- Советот на општината за единиците на локалната самоуправа и јавните

претпријатија и установи основани од единиците на локалната самоуправа и


- Друг орган доколку е утврден со закон.


(2) Органите надлежни за буџетот на институцијата се должни да дадат

согласност, односно да дадат забелешки во однос на планот најдоцна во рок од

еден месец од приемот на барањето.


(3) Функционерот кој раководи со институцијата е должен да постапи по

забелешките дадени од органот надлежен за буџетот, односно да го усогласи

планот.


(4) По добивањето на согласноста, односно по усогласувањето на планот,

функционерот на институцијата е должен веднаш, а најдоцна до 10 мај да го

донесе планот и истот да го достави на мислење до Министерството за информатичко општество и администрација.


(5) По исклучок од ставот (1) на овој член, функционерот на институцијата за која нема орган кој дава согласност на буџетот, годишниот план го донесува и го доставува на мислење до Министерството за информатичко општество и

администрација, најдоцна до 10 мај.


(6) По исклучок од ставот (4), доколку се работи за орган на државна управа, функционерот е должен веднаш по усогласувањето на планот со органот

надлежен за буџетот, а најдоцна до 10 мај да побара согласност од Секретаријатот за спроведување на Рамковниот договор, за што истиот е должен

да му одговори во рок од 15 дена, односно да даде согласност доколку распределбата на планираните нови вработувања по припадност на заедница е

направена согласно со член 20-а став (6) на овој закон или да даде забелешки во однос на планот.

(7) Во случаите од ставот (6) на овој член, функционерот е должен веднаш, а најдоцна до 1 јуни да го достави усогласениот план на мислење до Министерството за информатичко општество и администрација дали годишниот

план е изработен во согласност со Методологијата.


(8) Министерството за информатичко општество и администрација е должно во рок од 30 дена да постапи по барањата од ставот (4), (5) и (7) на овој член и да даде мислење, при што доколку биде утврдено дека планот не е усогласен со

мислењето на органот надлежен за буџетот, и/или доколку распределбата на

планираните нови вработувања по припадност на заедница не е направена

согласно со членот 20-а став (6) на овој закон, мислењето ќе биде негативно и на

институцијата ќе и даде дополнителен рок од 15 дена да достави усогласен план.


(9) Доколку и по истекот на рокот од ставот (8) на овој член функционерот на институцијата до Министерството за информатичко општество и администрација не достави усогласен план и не добие позитивно мислење, институцијата нема да може да спроведува постапки за нови вработувања.


(10) Доколку органот надлежен за буџетот на институцијата или Секретаријатот за спроведување на Рамковниот договор не постапат по барањето за согласност во роковите утврдени во ставовите (2) и (6), ќе се смета дека согласноста е дадена.


(11) Бројот на нови вработувања во планот за кој е добиено позитивно мислење од Министерството за информатичко општество и администрација може да се менува во текот на годината за која се однесува само по претходно добиена

согласност од надлежните органи за давање на согласност.


(12) Министерството за информатичко општество и администрација е должно заклучно со 31 декември во тековната година да ги достави позитивните мислења за плановите на институциите за следната година до органите надлежни за буџетот на институциите и до Агенцијата за администрација, а за органите на

државната управа и до Секретаријатот за спроведување на Рамковниот договор.

